
Paj 1 

Antan yon moun k ap viv nan Vil New York, ou gen plis chwa lekòl segondè pase elèv k ap viv nan nenpòt lòt 
vil nan peyi a. Gen plis pase 700 pwogram nan plis pase 400 lekòl segondè pou chwazi pami yo—lè ou deside 
kilès k ap satisfè bezwen ak enterè ou sa ap yon etap enteresan pou avni ou.  

Anyè sa a gen enfòmasyon sou tout lekòl segondè leta nan Vil New York ki se pati Admisyon nan Lekòl 
Segondè. Entwodiksyon sa a ap gide ou nan Admisyon nan Lekòl Segondè, depi nan aprann lekòl yo pou rive 
nan soumisyon aplikasyon ou. Elèv yo ta dwe swiv kat etap sa yo pou patisipe nan admisyon yo:  

1. Aprann Kijan Admisyon yo Fonksyone: Chèche konnen kisa yo ofri nan diferan lekòl segondè yo. 

2. Analize Chwa Ou Yo: Aprann fason pou fè rechèch sou diferan kalite lekòl segondè, tankou fowòm ak 
vizit nan lekòl yo. 

3. Aplike pou Lekòl Segondè: Bay lis 12 lekòl yo epi remèt aplikasyon ou. 

4. Resevwa Plasman Lekòl la Ofri Ou: Pare ou pou lekòl segondè! 

Gen 2 posiblite pou ou pou fè chwa ki baze sou enfòmasyon sou kote ou ta renmen ale nan lekòl segondè nan 
ane k ap vini an: 

Seri 1: Seri sa a ofri pi bon chwa a. Elèv yo kapab aplike pou tout lekòl segondè yo, ansanm ak Lekòl 
Segondè Espesyalize yo. 

Seri 2: Seri sa a bay posiblite pou aplike pou nouvo lekòl segondè ak pou lòt pwogram ki gen plas 
disponib ape Seri 1. Elèv yo pa ka aplike pou Lekòl Segondè Espesyalize nan seri sa a. 

Pou aplike pou lekòl segondè, ou dwe remèt yon aplikasyon ki gen apeprè 12 pwogram ou klase nan lòd ou pi 
pito yo. Dat limit pou aplike a se madi 2 desanm 2014. 

N ap ba ou òf yo avèk pi bon chwa pwogram posib la dapre sa ki endike anba la a:  

 Priyorite nan Admisyon yo: Lòd nou konsidere aplikan yo pou yon pwogram patikilye. Gade paj 4 la 
pou jwenn plis enfòmasyon. 

 Metòd Admisyon yo: Fason lekòl la konsidere epi admèt elèv ki aplike yo. Gade paj 5 la pou jwenn 
plis enfòmasyon. 

 Plas yo: Kantite plas ki disponib nan chak pwogram. 

Si ou konprann eleman pwosesis la sa ap ede ou pran desizyon ki baze sou enfòmasyon lè w ap ranpli 
aplikasyon ou pou lekòl segondè. 

Vizite Lekòl yo  
Kreye tan pou vizite lekòl yo! Kontakte lekòl yo dirèkteman pou chèche konnen si yo gen evènman espesyal, 
vizit lib oswa vizit elèv yo gide. Pale avèk direktè lekòl la, pwofesè yo ak elèv ki nan lekòl la nan moman an epi 
teste trajè w ap gen pou fè chak jou a.  

Patisipe nan Fowòm Vil la ak Minisipalite a 
Patisipe nan Fowòm Lekòl Segondè yo nan sezon lotòn. Nan evènman sa yo, ou kapab rankontre reprezantan 
anpil lekòl nan menm jou a, nan menm kote a. Ale sou sitwèb nyc.gov/schools/ChoicesEnrollment/High pou 
jwenn dènye nouvèl yo sou dat fowòm yo ak kote y ap fè yo. 

Jwenn Plis Enfòmasyon 
Pandan w ap redui lis lekòl ou yo, ou kapab ale nan sitwèb nyc.gov/schools/AdmissionsApps. Sitwèb sa a bay 
yon lis aplikasyon sitwèb ak aplikasyon aparèy mobil ki kapab ede ou fè tout bagay depi nan jwenn yon lekòl 
ki toupre liy tren ou pou rive nan konparezon lekòl ki nan vil la.  



Paj 2 

Pou ou kapab patisipe nan Admisyon nan Lekòl Segondè, ou dwe ap viv nan Vil New York pandan tout pwosesis la.  

 

 

 

 

 

 

 

 
 

Si ou kalifye pou patisipe, w ap resevwa aplikasyon pou lekòl segondè Seri 1 ou nan men konseye pedagojik 
ou nan mwa oktòb. Ou dwe ranpli aplikasyon sa a, pou bay lis apeprè 12 pwogram lekòl segondè nan lòd ou 
pi pito yo, epi ou dwe retounen li ba konseye pedagojik ou anvan 2 desanm 2014.  

Si ou resevwa yon òf nan youn nan lekòl ki nan aplikasyon ou, n ap mande ou pou ale nan lekòl sa a. Bay 
sèlman lis pwogram kote ou vle ale, paske nou kapab ba ou òf nan nenpòt ladan yo. Ba lis pwogram yo nan 
lòd ou pi pito yo. Sa vle di, fè premye chwa ou nan lekòl ou vle ale pi plis la, epi fè dènye chwa ou nan sa 
ouvle ale mwens lan.  

Aplikasyon ou ranpli a ap rete an sekrè – lekòl yo p ap konnen kijan ou te bay lis lekòl yo nan aplikasyon 
ou. 

 

 

 

 

 

 

 

M ap viv nan Vil 
New York. Èske 

mwen kapab 
patisipe nan 

Admisyon nan 
Lekòl Segondè si... 

Mwen ale nan 
yon lekòl leta 

oswa yon lekòl 
endepandan 

Vil New York? 

Mwen ale nan 
yon lekòl 

prive oswa 
yon lekòl 

pawasyal Vil 
New York? 

Mwen 
lekòl lakay 

mwen? 

Mwen ale nan 
yon lekòl leta 

ki deyò Vil 
New York? 

Mwen ale nan 
yon lekòl prive 
oswa yon lekòl 

pawasyal ki deyò 
Vil New York? 

Mwen se yon elèv 
klas 8

yèm
 ane? 

   -  
Mwen se yon elèv 

ki fèk antre nan 
klas 9

yèm
 ane? 

   -  

Anvan ou remèt aplikasyon ou, konsidere kesyon sa yo ki anba la a epi diskite sou yo avèk fanmi ou ak konseye 
pedagojik ou pou you kapab pran desizyon ki baze sou enfòmasyon: 

Èske mwen konnen ki kalite lekòl mwen enterese? 

 Èske mwen vle yon lekòl kote mwen gen chwa pou konsantre sou preparasyon karyè mwen?  

 Èske mwen enterese pran klas kolèj oswa resevwa yon diplòm Asosye pandan mwen nan lekòl segondè? 

 Èske mwen pito yon pwogram ki sipòte enterè lang mwen ak bezwen mwen? 

Èske mwen te chwazi bon pwogram yo? 

 Èske mwen ta kontan si yo koresponn mwen avèk nenpòt nan pwogram mwen mete nan aplikasyon mwen, 
menm dènye chwa mwen? 

 Èske pwogram mwen chwazi yo montre bezwen ak enterè akademik mwen?  

 Èske pwogram mwen chwazi yo gen aktivite ki pa nan pwogram akademik lan, klib, ak espò mwen renmen yo? 

Ki chans mwen genyen pou antre nan pwogram sa yo? 

 Èske mwen kalifye? Èske mwen nan yon gwoup ki gen anpil priyorite? 

 Èske mwen satisfè kritè seleksyon an?  

 Ki chans mwen genyen pou antre nan pwogram nan? Konbyen elèv ki te aplike pou pwogram nan ane pase?  

 Èske mwen te chwazi yon varyete pwogram (pa egzanp, pwogram ki gen diferan kalite Metòd Admisyon)?  

Sou ki distans mwen vle vwayaje pou lekòl segondè? 

 Konbyen tan l ap pran pou mwen vwayaje pou ale nan pwogram mwen chwazi yo?  

 Ki lè lekòl la kòmanse nan chak pwogram mwen chwazi yo? Èske mwen kapab rive nan lekòl la alè chak jou?   

 Èske mwen gen responsablite anvan ak apre lekòl la ki ta fè vwayaj pou ale-vini nan lekòl la vin yon pwoblèm? 

Èske mwen te ranpli aplikasyon lekòl segondè mwen kòrèkteman? 

 Èske mwen te antre kòd kòrèk pwogram yo sou aplikasyon mwen?  

 Èske paran/responsab legal mwen ak mwen te siyen aplikasyon an?  

 Èske mwen te remèt aplikasyon mwen ba konseye pedagojik mwen anvan dat limit 2 desanm 2014? 



Paj 3 

Si ou gen kesyon sou fason pou aplike,  
pale avèk konseye pedagojik lekòl ou. Ou 
kapab kontakte Depatman Edikasyon 
dirèkteman tou nan nimewo 718-935-2399 
oswa ou kapab ale sou sitwèb 
nyc.gov/schools/ChoicesEnrollment/High. 

 

Sijesyon Itil: 

  

 

 

 

 

Elèv k ap Antre nan Klas Nevyèm Ane pou Premye Fwa: Elèv k ap antre nan klas nevyèm ane pou premye 
fwa (elèv ki te deja pase etap Admisyon nan Lekòl Segondè kòm elèv klas uityèm ane, men ki ta renmen 
aplike nan yon diferan lekòl pou klas dizyèm ane) ka aplike sèlman nan pwogram ki ofri plas nan klas dizyèm 
ane. Se pa tout pwogram yo ki gen plas ki disponib nan klas dizyèm ane. N ap endike plas pou klas dizyèm 
ane nan griy pwogram yo nan paj lekòl Anyè sa a. Si ou resevwa yon òf admisyon, ou gen chwa pou aksepte 
òf la oswa pou rete nan lekòl ou ye a. 

Elèv Lekòl Prive ak Lekòl Pawasyal: Y ap distribiye tout dokiman aplikasyon an ak lèt rezilta yo nan lekòl ou. 
Bay repons pou tout òf yo anvan dat limit lekòl ou fikse a. Pou jwenn lòt sipò, rele Depatman Edikasyon nan 
nimewo 718-935-2399. 

Elèv klas uityèm ane ak nevyèm ane ak elèv lekòl pawasyal k ap viv nan Vil New York kalifye pou patisipe nan 
Admisyon yo nan Lekòl Segondè. Si ou se yo elèv lekòl prive oswa lekòl pawasyal ki aplike pou yon lekòl segondè 
leta Vil New York, travay avèk konseye pedagojik ou pou asire si ou te bay tout enfòmasyon lekòl segondè yo 
bezwen pou revize aplikasyon ou. Sa ka gen ladan nòt ki nan bilten ou, nòt pou egzamen ofisyèl nan lekti ak 
matematik, dosye prezans ou, ak/oswa lòt dokiman. Depi ou remèt aplikasyon ou, mande yon resi aplikasyon an 
nan lekòl ou, epitou asire si enfòmasyon ki nan resi a kòrèk. 

Nouvo Elèv yo: Si ou te vin abite nan Vil New York pa twò lontan oswa si ou te jwenn transfè pou ale nan yon 
diferan lekòl Vil New York pandan peryòd aplikasyon pou Admisyon nan Lekòl Segondè a, pale avèk konseye 
lekòl ou pou asire ou te bay tout enfòmasyon ki nan aplikasyon ou (nòt ki an bilten ou, nòt pou egzamen 
ofisyèl nan lekti ak matematik, ak dosye prezans nan ane anvan an) ansanm avèk pwogram ou chwazi yo.  

Lekòl ou ap ba ou rezilta admisyon Seri a, ansanm  
ak Tès Admisyon nan Lekòl Segondè Espesyalize 
[Specialized High Schools Admissions Test (SHSAT)] ak 
rezilta odisyon nan LaGuardia High School nan mwa  
mas 2015. Y ap ofri pifò elèv yo yon pwogram nan 
aplikasyon yo pou lekòl segondè (gade seksyon “Sijesyon 
Itil” ki anwo a). Si ou renmen òf Seri 1, sa se lekòl kote ou 
prale a nan sezon lotòn nan.  

Lekòl Segondè Espesyalize yo: Si ou aplike tou pou nenpòt nan nèf Lekòl Segondè Espesyalize yo, ou ka resevwa 
plis pase yon òf pou lekòl segondè. Gade paj 10 la pou jwenn plis enfòmasyon sou fason pou aplike pou Lekòl 
Segondè Espesyalize. 

Seri 2: Si ou pa resevwa yon òf nan Seri 2, oswa si ou se yon sitwayen Vil New York ki te rate chans pou aplike 
nan Seri 1, w ap otomatikman pase nan Seri 2 Admisyon nan Lekòl Segondè.  

Kimoun: Tout elèv klas uityèm ane ak elèv k ap antre nan klas nevyèm ane pou premye fwa kapab patisipe 
nan Seri 2, ansanm ak elèv ki pa renmen òf Seri 1 ak elèv ki pa t aplike nan Seri 1. 

Kisa: Remèt yon aplikasyon ki gen lis apeprè 12 pwogram disponib ki enterese ou nan lòd ou pi pito yo. 

 Aplike  pou nouvo lekòl segondè k ap louvri nan mwa septanm 2015 (ki te disponib nan Seri 1) ak 
nenpòt lòt pwogram ki gen plas ki rete apre Seri 1. 

 Jwenn lis lekòl k ap patisipe nan Seri 2, ak yon lis nouvo lekòl yo, nan sitwèb 
nyc.gov/schools/ChoicesEnrollment/High apre yo bay òf yo nan Seri a. 

Kilè: Dat limit pou aplike a se fen mwa mas 2015.  

Resevwa Òf Final Lekòl Segondè Ou: Si ou remèt yon aplikasyon Seri 2, w ap jwenn òf nan chwa ou klase pi 
wo a dapre Priyorite Admisyon yo, Metòd Admisyon yo, ak disponiblite plas yo. Si ou resevwa yon òf Seri 1 ak 
yon òf Seri 2, òf nan Seri 2 ou ap ranplase òf Seri 1 ou. Ou p ap kapab chwazi ant òf Seri 1 ak òf Seri 2. Nan 
fen Seri 2, tout elèv yo ap gen yon plasman nan lekòl segondè.  

Pran avantaj posiblite pou bay lis 12 pwogram kote ou vle ale nan aplikasyon ou. Ane pase, 45% elèv yo te jwenn 

òf dapre premye chwa yo, 84% elèv te jwenn òf dapre yon chwa pami 5 chwa prensipal yo, epi 90% elèv te jwenn 

òf dapre youn nan chwa yo. W ap gen yon pi gwo chans pou jwenn admisyon si ou bay lis plis pwogram nan 

aplikasyon ou. 



Paj 4 

Priyorite nan admisyon yo detèmine lòd nou konsidere aplikan yo pou plasman. N ap konsidere elèv ki nan 
premye gwoup priyoritè a pou plasman anvan. N ap konsidere elèv ki nan dezyèm gwoup priyoritè a answit. 
Sa ap kontinye konsa jouk lè nou ofri tout plas yo. Elèv ki tonbe nan gwoup ki gen plis priyorite a ap gen yon 
pi bon chans pou antre nan yon pwogram patikilye pase elèv ki tonbe nan gwoup ki gen mwens priyorite yo.  

Nan kèk ka, lekòl la ap ofri tout plas yo anvan yo konsidere aplikan ki nan gwoup ki gen mwens priyorite a. Sa 
chanje ant yon ane ak yon lòt ane, selon gwoup aplikan yo.  

Sijesyon Itil: 

 

Revize Priyorite nan Admisyon ki nan lis anba la a (nan lòd lèt alfabè a) pou ede ou fè chwa ki baze sou 
enfòmasyon konsènan pwogram yo.  

 Priyorite pou Elèv Klas Uityèm Ane k ap Kontinye: Priyorite pou elèv klas uityèm ane k ap kontinye 
epi ki aplike nan lekòl kote yo ye a pou klas nevyèm ane. Elèv k ap kontinye yo gen yon òf garanti nan 
lekòl yo kèlkeswa Metòd Admisyon an (yo) ak plas ki disponib nan lekòl yo.  

 Priyorite pou Lekòl Primè Preparatwa: Priyorite pou aplikan ki ale nan lekòl pre-segondè idantifye 
yo. 

 Priyorite Jewografik: Priyorite pou aplikan k ap viv nan yon zòn espesyal distri a, minisipalite a, oswa 
yon zòn jewografik. 

 Priyorite pou Chwa Limite nan Òdinatè: Priyorite pou elèv ki patisipe nan yon (kèk) sesyon 
enfòmasyon oswa nan evènman vizit lib lekòl la, oswa ki vizite tab lekòl la nan nenpòt nan Fowòm 
Lekòl Segondè yo. 

 Priyorite pou Chwazi Elèv pou Lang: Priyorite pou aplikan yo dapre kondisyon yo kòm Moun k ap 
Aprann Lang Anglè ak lang yo pale lakay yo. 

 Priyorite pou Elèv Menm Sèks: Lekòl ki aksepte elèv menm sèks yo louvri pou elèv ti gason oswa 
elèv ti fi yo sèlman.  

 Priyorite Dapre Zòn: Priyorite – oswa nan kèk ka, yon f garanti – pou aplikan k ap viv nan zòn ki klase 
(gade paj 5). Pou konnen si ou klase dapre zòn pou yon lekòl segondè, antre adrès kay ou nan zouti 
Rechèch Lekòl depi ou ale sou sitwèb nyc.gov/schools/SchoolSearch. 

Lekòl ki gen anpil pwogram ka gen diferan Priyorite nan Admisyon pou chak pwogram. Tanpri 

revize seksyon “Priyorite nan Admisyon ak Pwogram yo” ki nan paj lekòl yo pou konprann 

Priyorite nan Admisyon yo pou pwogram w ap konsidere yo.  

An nou gade yon egzanp pou wè kijan Priyorite yo nan Admisyon afekte chans ou pou jwenn yon òf nan 
lekòl segondè ou pi pito a. 

Paul ak Tanya, toulède vle ale nan Chambers Street High School, yon lekòl ki gen klas 6yèm-12yèm ane 
nan Staten Island. Tanya te mete lekòl la sou lis kòm premye chwa li alòske Paul te mete lekòl la sou lis 
kòm dezyèm chwa li sou aplikasyon an. 

Men Priyorite nan Admisyon Chambers Street High School: 

1. Priyorite pou elèv klas 8yèm ane k ap kontinye nan lekòl la 
2. Answit n ap admèt elèv oswa moun k ap viv nan Staten Island 
3. Apre n ap admèt elèv ki abite nan vil New York 

 
Paul ale nan Chambers Street High School kòm elèv klas uityèm ane epi l ap viv nan Manhattan, alòske 
Tanya ap viv nan Staten Island epi li pa ale nan Chambers Street High School pou klas uityèm ane. 

Akòz fason lòd Priyorite nan Admisyon yo te fèt, Paul gen yon pi bon chans pou li jwenn yon òf nan 
Chambers Street High School pase Tanya paske Tanya tonbe nan dezyèm gwoup priyoritè a. Tout elèv 
klas uityèm ane k ap kontinye epi ki aplike ap jwenn plas anvan Tanya.  
 



Paj 5 

Metòd Admisyon yo detèmine fason yo admèt elèv yo nan lekòl segondè. Si ou gen nenpòt kesyon, kontakte 
lekòl yo apa pou jwenn plis enfòmasyon sou kritè seleksyon egzat pou pwogram yo. 

Odisyon* 
Pwogram sa yo klase epi chwazi elèv yo dapre pèfòmans yo nan yon odisyon ki teste kijan yo maton nan yon 
domèn boza pèfòmans espesyal ak/oswa boza vizyèl. Kondisyon pou odisyon an, dat yo, ak lè yo endike nan 
paj lekòl yo. Kèk pwogram Odisyon ka konsidere pèfòmans akademik elèv la ak prezans li tou nan ane 
akademik anvan an. 

Chwa Edikasyonèl (Ed. Opt.) 
Pwogram Chwa Edikasyonèl yo la pou sèvi anpil kalite atis akademik. Dapre nòt pou egzamen ofisyèl nan Lang 
ak Literati Anglè [English Language Arts (ELA)] nan ane akademik anvan an, elèv yo ap jwenn yon òf nan 
pwogram Ed. Opt. yo dapre repatisyon ki endike anba la a: 16% nan nivo lekti siperyè; 68% nan nivo lekti 
mwayen; epi 16% nan nivo lekti enferyè. Y ap chwazi mwatye elèv k ap jwenn òf nan pwogram Ed. Opt. dapre 
klasman yo nan lekòl la. Y ap chwazi lòt mwatye a owaza. 

Chwa Limite nan Òdinatè 
Pwogram ki fè Chwa Limite nan òdinatè yo ap bay priyorite pou elèv ki montre yo enterese nan lekòl la depi yo 
patisipe nan yon (kèk) sesyon enfòmasyon lekòl la, evènman vizit lib (yo) oswa depi yo vizite tab lekòl la nan nenpòt 
Fowòm Lekòl Segondè yo. Ou dwe anrejistre nan evènman sa yo pou resevwa priyorite nan pwogram Chwa 
Limite nan Òdinatè (yo). 

Admisyon Dapre Seleksyon* 
Yo klase elèv ki aplike nan pwogram Admisyon dapre Seleksyon klase epi yo chwazi yo dapre kritè ki ka gen ladan: 
nòt bilten final nan ane akademik anvan an, nòt pou egzamen ofisyèl nan lekti ak matematik, epi prezans ak 
ponktyalite. Ka gen lòt kritè lekòl yo egzije pou chwazi aplikan yo tankou yon entèvyou oswa yon esè. Revize Kritè 
Seleksyon an pou detèmine ki lòt kritè Seleksyon lekòl yo itilize pou klase aplikan yo. 

Admisyon dapre Seleksyon: Lang 
Pwogram sa yo bay sèvis pou elèv ki gen yon nivo minimòm ladrès nan lang Anglè. Admisyon an baze sou 
konesans yon elèv nan lang Anglè epi, nan kèk ka, nan lang elèv la pale lakay li. Lis pwogram yo fèt sou fòm 
Admisyon dapre Seleksyon: Lang ak Akademi revize nòt nan bilten final la ak nòt pou egzamen ofisyèl yo tou.  

Tès 
Pwogram tès yo egzije elèv yo pou yo pran Egzamen Admisyon Nan Lekòl Segondè Espesyalize a [Specialized 
High Schools Admissions Test (SHSAT)]. Lekòl Segondè Espesyalize yo se sèl lekòl ki egzije SHAT. Pou jwenn 
plis enfòmasyon, tanpri revize Tiliv Enfòmasyon pou Elèv Lekòl Segondè Espesyalize, oswa gade paj 10. 

Chwa nan Konpitè 
Yo chwazi owaza elèv ki aplike pou pwogram Chwa nan Konpitè. 

Klase dapre zòn 
Pwogram ki klase dapre zòn yo admèt elèv k ap viv nan yon zòn ki deziyen sou plan jewografik. Pou konnen si 
ou klase nan zòn yon lekòl segondè, antre adrès ou nan zouti Rechèch Lekòl la sou sitwèb 
nyc.gov/schools/SchoolSearch oswa rele 311. Gen de kalite pwogram ki klase dapre zòn:  

 Priyorite Dapre Zòn: Pwogram ki bay priyorite pou elèv ki aplike epi k ap viv nan zòn klase lekòl la. 
Admisyon nan pwogram sa yo baze sou plas yo. Sa vle di menmsi ou klase nan zòn lekòl sa a, ou pa ka 
jwenn òf ladan si gen plis aplikan pase kantite plas ki disponib yo.  

 Garanti Dapre Zòn: Pwogram ki bay garanti pou elèv ki aplike epi k ap viv nan zòn klase lekòl segondè 
a. Yo bay admisyon nan pwogram sa yo si aplikan an pa jwenn yon òf nan okenn pwogram ki endike 
lis anwo a nan aplikasyon li.  

* Tanpri Sonje:  
 Lekòl yo ka ajiste kritè seleksyon yo dapre gwoup aplikan yo.  
 Si pa gen ase aplikan ki satisfè kritè lekòl la pibliye, oswa si yon lekòl pa klase ase aplikan pou mete 

nan plas yo, Biwo Enskripsyon Elèv (Office of Student Enrollment) ka fè lòt òf pou elèv yo dapre 
pèfòmans akademik yo ak lòt kritè ki enpòtan pou pwogram nan.  

 Rezilta egzamen ELA ak Matematik p ap sèl faktè, faktè primè oswa faktè prensipal nan desizyon pou 
admisyon, ki annamoni avk lwa ki anvigè. Olye sa, anpil mezi, ki ka gen ladan rezilta egzamen Leta, ap 
sèvi pou nou pran desizyon pou admisyon pou pwogram admisyon dapre Seleksyon/Odisyon. 

 Revize Anyè Lekòl Segondè Ane Akademik 2014-2015 

 Prepare pou Egzamen Admisyon nan Lekòl Segondè Espesyalize [Specialized High Schools Admissions 
Test (SHSAT)] avèk Tiliv Enfòmasyon pou Elèv Lekòl Segondè Espesyalize yo 

 Patisipe nan sesyon enfòmasyon lete yo: nyc.gov/schools/ChoicesEnrollment/High 

 Rankontre avèk konseye pedagojik ou pou anrejistre pou SHAT ak/oswa odisyon LaGuardia 

 Kontakte lekòl ki enterese ou yo konsènan dat vizit liv ak dat sesyon enfòmasyon yo 

 Revize dat odisyon yo nan Anyè Lekòl Segondè a epi anrejistre pou odisyon pou pwogram boza yo 

 Tcheke sitwèb lekòl segondè a pou jwenn dat enpòtan yo: nyc.gov/schools/ChoicesEnrollment/High  

 Patisipe nan Fowòm Lekòl Segondè Vil la ak Minisipalite a 

 Resevwa aplikasyon lekòl segondè a 

 Resevwa yon tikè pou egzamen SHSAT ak/oswa yon tikè pou odisyon LaGuardia nan men konseye 
pedagojik ou 

 Pran SHSAT ak/oswa odisyon pou LaGuardia 

 Revize Priyorite pou Admisyon yo pou chak lekòl 

 Pran SHSAT ak/oswa odisyon pou LaGuardia 

 Tcheke rajè w ap gen pou fè chak jou ou pou lekòl ki enterese ou yo 

 Patisipe nan odisyon yo ak entèvyou yo; fè evalyasyon ak/oswa pòtfolyo ki baze nan lekòl la 

 Mete aplikasyon ou pare: 

o Asire kòd ki endike nan aplikasyon an egzat 
o Siyen aplikasyon an 
o Fè yon kopi aplikasyon an 

 Soumèt aplikasyon ou ranpli a ba konseye pedagojik ou anvan 2 desanm 2014 

 Patisipe nan odisyon yo ak entèvyou yo; fè evalyasyon ak/oswa pòfolyo ki baze nan lekòl la 

 Patisipe nan odisyon yo ak entèvyou yo; fè evalyasyon ak/oswa pòtfolyo ki baze nan lekòl la 

 Pa fè aksyon – y ap travay sou òf lekòl segondè a 

 Yo distribiye rezilta Seri 1 
 Aplikasyon Seri 2 disponib 
 Patisipe nan Fowòm Seri 2 

Lekòl Fòmasyon Pwofesyonèl ak Teknik [Career and Technical Education (CTE)] 
Pwogram ak lekòl Fòmasyon Pwofesyonèl ak Teknik yo melanje etid akademik serye avèk ladrès aplike nan 
yon kontèks karyè. Pwogram CTE yo pa menm selon endistri a, men yo tout melanje travay kou akademik 
avèk ladrès teknik. Elèv CTE yo gen posiblite pou resevwa diplòm Regents Avanse, pou pouswiv kalifikasyon 
yo ki jwenn rekonesans endistri a ak lòt fòmasyon nan endistri, epi/oswa pou resevwa sipò pou yo antre sou 
mache travay la. 

Pwogram CTE yo sipòte pwogrè nan travay ak/oswa nan edikasyon apre lekòl segondè tou lè yo ofri yon 
evalyasyon final ki bay patwon yo ak enstitisyon edikasyonèl yo yon metriz konsèp ak ladrès asosye. Deyò 
salklas la, elèv yo kapab patisipe nan estaj, yo kapab resevwa oryantasyon, epitou yo kapab patisipe nan 
obsèvasyon nan djòb ak nan lòt vrè eksperyans.   

 Lekòl CTE yo: Pou jwenn lekòl CTE ki deziyen kote tout pwogram akademik lan konsantre sou 
pwogram ki gen pou wè ak CTE, gade nan kwen dwat anlè paj lekòl yo pou jwenn Endikatè Lekòl CTE.  

 Pwogram CTE yo: Anpil lekòl ofri pwogram CTE ki devwe. Pou detèmine si yon lekòl ofri yon 
pwogram CTE, ale nan seksyon Rezime Pwogram yon paj lekòl la. 

 Kou CTE ki pa Obligatwa: Lekòl yo ka ofri kou CTE ki pa obligatwa, men yo pa ka divilge enfòmasyon 
sa yo nan Anyè a.  Lè elèv yo enskri nan yon lekòl, elèv ki enterese nan aprantisaj CTE yo ta dwe 
kontakte konseye pedagojik yo konsènan chwa yo.    

Tanpri ale sou sitwèb nyc.gov/schools/ChoicesEnrollment/SpecialPrograms/CTE pou jwenn yon lis konplè 

pwogram CTE etid oswa mande lekòl yo dirèkteman si yo ofri nenpòt pwogram CTE. 

Lekòl NYC P-TECH 9-14 
Lekòl NYC P-TECH 9-14 se lekòl segondè kolèj ak karyè bonè ki kòmanse depi nan 9yèm klas pou rive nan 
14yèm klas, epi ki ekivalan a lekòl segondè ak dezan kolèj. Elèv yo resevwa yon eksperyans san sispansyon ki 
melanje fòmasyon lekòl segondè, kolèj, ak karyè pou yo diplome avèk yon diplòm lekòl segondè, yon diplòm 
Asosye nan CUNY, ak yon sètifika enpòtan endistri a. Sekans pwogram nan pran apeprè sizan epi li gen ladan 
kou chemen CTE, klas kolèj san kou prive, ak eksperyans aprantisaj nan espas travay avèk patnè endistri a.  
Elèv ki diplome nan lekòl NYC P-TECH 9-14 yo prepare pou ale nan mache travay la oswa pou kontinye 
edikasyon yo apre lekòl segondè avèk kredi ki ka transfere. 

Lekòl Konsòsyòm yo 
Elèv ki nan New York Performance Standards Consortium gen yon egzanpsyon nan Depatman Edikasyon Eta 
New York [New York State Education Department (NYSED)] ki pèmèt yo bay diplòm pou elèv ki pase egzamen 
Regents nan Lang ak Literati Anglè [English Language Arts (ELA)] epitou ki pase egzamen pèfòmans yo avèk 
siksè nan matematik, syans, ak syans sosyal. Anjeneral, evalyasyon sa yo gen ladan yon pwojè rechèch 
ekstansif, prezantasyon, ak defans travay elèv yo. Elèv ki nan lekòl sa yo pa bezwen pran egzamen Regents 
nan matematik, syans, Istwa Jeneral ak Jewografi, oswa Istwa ak Gouvènman Etazini pou yo diplome. 

Lekòl Entènasyonal yo  
Lekòl Entènasyonal yo sèvi elèv ki fèk vini nan peyi a. Anvan ou aplike pou lekòl sa yo, revize Priyorite 
Admisyon yo ak Kritè Seleksyon yo. Yo tout gen egzijans konsènan lang elèv yo pale lakay yo, konpetans yo 
nan lang Anglè, ak/oswa kantite tan yo t ap viv nan Etazini. Si lang natifnatal ou se Anglè, oswa si ou pale 
Anglè kòrèkteman, ou pa ta dwe aplike nan yon Lekòl Entènasyonal. 

Nouvo Lekòl yo 
Lekòl sa yo te louvri nan mwa septanm 2014, oswa yo lekòl pre-segondè nan moman an k ap ogmante pou 
mete klas lekòl segondè nan ane akademik 2015-2016. 

Lekòl Segondè Espesyalize yo 
Lekòl Segondè Espesyalize yo ofri yon gwo pwogram akademik boza liberal anplis kou ki nan domèn 
espesyalizasyon yo. Uit sou nèf Lekòl Segondè Espesyalize yo egzije pou elèv yo pran Egzamen Admisyon nan 
Lekòl Segondè Espesyalize [Specialized High Schools Admissions Test (SHSAT)]; lòt Lekòl Segondè Espesyalize 
a, Fiorello H. LaGuardia High School of Music & Art and Performing Arts, egzije pou elèv yo fè odisyon.  

Chèche jwenn yon kopi Tiliv Enfòmasyon pou Elèv Lekòl Segondè Espesyalize yo nan men konseye pedagojik 
ou. Li gen ladan plis enfòmasyon sou chak lekòl, epitou li eksplike kijan pou aplike.  

Nan mwa septanm 2014, si ou enterese aplike nan nenpòt nan Lekòl Segondè Espesyalize yo, fè konseye 
pedagojik ou konnen ou vle pran SHSAT ak/oswa odisyon pou LaGuardia. Answit, konseye pedagojik ou ta 
dwe enskri ou epi ba ou yon tikè pou tès ak/oswa pou odisyon, k ap endike dat, lè ak kote w ap fè tès ou 
ak/oswa odisyon ou. 

Toujou Sonje: 

 

 

Anplis kalite lekòl segondè ki dekri la a, gen anpil lòt kalite pwogram ki ede satisfè bezwen ak enterè chak 
elèv. Pwogram sa yo, ki detaye anba la a, gen yon metòd aplikasyon apa.  

Lekòl Endepandan yo 
Lekòl endepandan yo se lekòl leta endepandan Konsèy Administrasyon non-komèsyal yo fonde epi ki opere 
anba yon kontra oswa "dokiman òganizasyonèl" jiska apeprè senkan. Anpil lekòl endepandan gen apwòch 
edikasyon inik ki ka gen ladan jounen lekòl pi long, yon ane akademik pi long, ak/oswa pwogram tematik. Tèm 
yo varye epi yo kapab kòmanse depi nan enstriksyon espesyal nan lang pou rive nan yon objektif sou boza 
oswa syans. Si yon elèv kalifye pou admisyon nan yon lekòl leta Vil New York, elèv sa a kalifye tou pou 
admisyon nan yon lekòl leta endepandan.  

Elèv ki enterese yo oswa fanmi yo ta dwe kontakte lekòl endepandan an dirèkteman pou yo resevwa 
enfòmasyon espesyal sou metòd aplikasyon lekòl la.  

Pou jwenn yon lis lekòl endepandan, tanpri gade dèyè Anyè sa a.  

Ale sou sitwèb nyc.gov/schools/community/planning/charters/Directory oswa rele nimewo 212-374-5419 
pou jwenn plis enfòmasyon sou lekòl endepandan yo nan Vil New York. Pou jwenn enfòmasyon sou lekòl 
endepandan espesyal yo, kontakte lekòl yo dirèkteman.   

Lekòl Transfè yo, Sant Minisipalite pou Jèn Adilt yo [Young Adult Borough Centers (YABCs)], akPwgram GED 
yo 
Si ou gen laj 15 zan a 21 ane, epi si ou anreta nan kredi oswa si ou te kite lekòl pou yon peryòd tan long, gen 
posiblite pou retounen sou chemen pou diplome. Pou jwenn plis enfòmasyon sou fason pou resevwa diplòm 
lekòl segondè ou nan yon lekòl transfè oswa nan yon Sant Minisipalite pou Jèn Adilt, oswa pou jwenn plis 
enfòmasyon sou fason pou resevwa yon GED, tanpri gade Anyè pou Lòt Fason pou Diplome sou entènèt nan 
sitwèb goingforme.org. 

 
 
 
 
 

Pa mete okenn Lekòl Segondè Espesyalize nan lis aplikasyon ou pou lekòl segondè. Pale 

avèk konseye pedagojik ou oswa pran yon tikè pou tès la si ou vle pran SHSAT oswa pran 

yon tikè pou odisyon si ou vle fè odisyon an pou LaGuardia High School. Si ou aplike pou 

yon Lekòl Segondè Espesyalize, epi si ou remèt yon aplikasyon pou lekòl segondè tou, ou 

ka resevwa yon òf pou yon Lekòl Segondè Espesyalize ak youn nan 12 chwa ou yo alafwa.  

Evalyasyon Kalite evalye kijan yon lekòl òganize pou amelyore siksè elèv yo. Pandan revizyon de a twa jou, 
evalyatè yo vizite salklas yo, yo pale avèk dirijan lekòl la, paran yo, ak elèv yo, epitou yo itilize ti sijè detaye 
pou fè yon evalyasyon jeneral. Ansèyman ak aprantisaj nan kè chak lekòl, poutèt sa Evalyasyon Kalite a 
konsantre sou enstriksyon an: sa yo anseye a, fason ansèyman an fèt, ak fason elèv yo aprann epi aplike 
kontni salklas la. Evalyatè yo chèche prèv ki montre tout elèv yo angaje nan travay enteresan epi pwofesè yo 
fè kèk ajisteman pou satisfè bezwen tout elèv yo. Yo revize kilti ak sistèm yon lekòl paske eleman sa yo 
enpòtan pou kote enstriksyon kalite siperyè. 

Pwosesis la deziyen pou konsidere plis pase estatistik pèfòmans yon lekòl pou asire lekòl la angaje nan travay 
ki kore relasyon ant pwofesè yo, elèv yo, ak matyè a. Yo pibliye rezilta evalyasyon an sou entènèt nan yon 
rapò detaye ki dekri sa lekòl la fè byen ak kote lekòl la kapab amelyore. 

Nan fen Evalyasyon Kalite a, chak lekòl resevwa youn nan klasman jeneral sa yo:  

 Byen Devlope: Yon lekòl ki resevwa yon klasman  Byen Devlope resevwa klasman siperyè pou 
ansèyman ak pratik aprantisaj ki efikas anpil, jesyon estratejik lekòl la, ak yon anviwònman 
aprantisaj ekselan.  

 Konpetan: Yon lekòl ki resevwa yon klasman Konpetan pandan Evalyasyon Kalite anjeneral montre 
ansèyman ak pratik aprantisaj solid, jesyon efikas lekòl a, ak yon bon kalite anviwònman aprantisaj. 

 Ap devlope: Yon lekòl ki resevwa yon klasman Ap Devlope pandan Evalyasyon Kalite a ka montre 
ansèyman ak pratik aprantisaj ki pa konsistan epi lekòl la ap travay pou jesyon efikas lekòl la ak yon 
anviwònman aprantisaj ki pi pozitif. 

 Sou-Devlope: Yon lekòl ki resevwa yon klasman Sou-Devlope ka pa bay yon ansèyman ak pratik 
aprantisaj efikas, ka pa montre jesyon efikas lekòl la, epitou ka pa bay yon anviwònman aprantisaj 
kalite siperyè. 
 

 Eksepsyonèl (Pou rapò ane akademik 2007-2008 sèlman) 

 Sou-Devlope avèk Karakteristik Konpetan (Pou rapò ane akademik 2007-2008, 2008-2009, ak 2009-
2010 sèlman) 
 

Ou kapab jwenn Klasman Evalyasyon Kalite a anba tablo Pèfòmans Lekòl la (gade modèl ki nan paj 11 lan).  

Nòt pou Evalyasyon Kalite ki nan chak paj lekòl yo montre dènye ane yo te fè yon Evalyasyon Kalite nan lekòl 

patikilye a.  

 

Depatman Edikasyon Eta New York [New York State Education Department (NYSED)] detèmine kondisyon 

responsablite lekòl yo dapre pwòp ansanm mezi li yo. Pou plis enfòmasyon sou Responsablite Eta New York, 

ale nan sitwèb NYSED: www.p12.nysed.gov/accountability.   

Elèv ki gen andikap yo ka aplike pou nenpòt pwogram lekòl segondè ki nan Anyè sa a. Elèv sa yo ta dwe swiv 
menm etap ki endike nan Anyè sa a menm jan ak kamarad klas ki pa andikape yo pou yo kapab patisipe nan 
Admisyon nan Lekòl Segondè. Yo ka pran Egzamen Admisyon nan Lekòl Segondè Espesyalize [Specialized High 
Schools Admissions Test (SHSAT)], epitou yo ka aplike pou tout pwogram ki gen Admisyon dapre Seleksyon ak 
Odisyon yo. Y ap bay adaptasyon egzamen obligatwa elèv yo pandan yo bay elèv yo SHSAT, aktivite seleksyon 
ki baze sou lekòl la, ak odisyon yo. 

Chak lekòl segondè ki patisipe nan Admisyon nan Lekòl Segondè yo gen obligasyon pou admèt elèv ki gen 
andikap yo epi pou bay sèvis pou yo. Depi yo aksepte yon elèv nan yon lekòl segondè, lekòl la ap aplike 
Pwogram Edikasyon Endividyèl [Individualized Education Program (IEP)] elèv la. Ekip IEP ki nan lekòl la ap 
akeyi elèv la ak fanmi li, epi ansanm y ap revize IEP a pou asire si yo satisfè tout bezwen elèv la. Nan kèk ka, 
ekip IEP a ka rankontre pou rafine IPE a pou pi byen satisfè bezwen elèv la. Elèv lekòl segondè ki resevwa 
sèvis Ko-Ansèyman Entegre [Integrated Co-Teaching (ICT)] oswa sèvis Klas Espesyal [Special Class (SC)] pa 
oblije patisipe nan klas yo kòm yon gwoup elèv. Chak elèv ap gen sèvis endividyèl li dapre IEP li, epi elèv la ka 
gen melanj sèvis sa yo pou tout jounen an oswa pou yon pati nan jounen an, jan li apwopriye.  

Elèv Distri 75 k ap fètranzisyon pou ale nan lekòl segondè epi ki anvizaje yon lekòl segondè kominotè ta dwe 
travay avèk lekòl Distri 75 lan pou patisipe nan Admisyon nan Lekòl Segondè yo. Si IEP elèv la rekòmande yon 
pwogram espesyalize Distri 75 nan moman an, Biwo Plasman Distri 75 ap fè elèv la konnen plasman li nan 
lekòl segondè nan mwa me oswa jwen. 

Pou jwenn plis enfòmasyon, ale sou sitwèb nyc.gov/schools/Academics/SpecialEducation.    

 

Depatman Edikasyon [Department of Education (DOE)] Vil New York angaje pou asire pwogram li yo, sèvis li 
yo, ak aktivite li yo aksesib pou elèv ki gen andikap yo, ansanm ak elèv ki gen mobilite redui oswa lòt andikap 
fizik, dapre Lwa Anfavè Ameriken Andikape [Americans with Disabilities Act (ADA)]. Biding lekòl yo responsab 
pou anpil nivo aksesibilite. DOE ap kontinye revize lekòl li yo pou detèmine ki lekòl ki gen aksè fasil total.  
Chak paj Anyè ki gen lekòl endike kondisyon Fasilite Aksè nan Bilding lekòl la. Ka gen anpil pwogram lekòl ki 
nan yon bilding lekòl. Anyè sa a endike si yon lekòl gen aksè fasil total oswa si lipa gen aksè pou elèv 
andikape yo.    

Lekòl ki gen aksè fasil total yo se lekòl kote yon moun ki gen yon andikap ka antre epi gen aksè nan tout 
pwogram ak espas ki enpòtan nan bilding nan, tankou laboratwa syans, bibliyotèk, kafeterya, oditoryòm, ak 
jimnazyòm. Nan kèk ka, yo ka demenaje klas oswa aktivite lekòl la pou bay aksè pou elèv andikape yo. 
Omwen yon twalèt aksesib pou elèv andikape yo.  

Lekòl ki aksesib pou elèv andikape yo pa kapab bay aksè nan tout pwogram ak espas enpòtan ki nan yon 
bilding.  

Si ou gen kesyon espesyal sou aksesibilite nan bilding lekòl ou, ou ta dwe kontakte lekòl la pou jwenn plis 
enfòmasyon.  Kèk lekòl fonksyone nan bilding ki gen aksè anpati pou elèv andikape epi ki pa bay aksè nan 
tout espas ak sèvis enpòtan ki nan yon lekòl. Pa egzanp, lekòl sa yo ka nan bilding ki bay aksè anpati pou elèv 
andikape yo epi yo ka oswa yo ka pa gen yon ranp nan asansè, men yo kapab satisfè bezwen mobilite limite 
elèv yo.  

Pou jwenn lòt enfòmasyon konsènan kondisyon aksè nan nouvo lekòl yo, tanpri kontakte lekòl la dirèkteman 
oswa kontakte Biwo Planifikasyon Espas DOE nan SpacePlanning@schools.nyc.gov. Pou jwenn plis 
enfòmasyon sou aksesibilite nan lekòl leta Vil New York, chèche Lis Lekòl ki Bay Aksè yo  nan sitwèb 
nyc.gov/schools/Offices/OSP/Accessibility.htm.  

Gen twa kalite sèvis modèl livrezon k ap sèvi Elèv k ap Aprann Lang Anglè [English Language Learners (ELLs)] 
yo nan lekòl leta Vil New York. ELL yo resevwa anpil kalite sipò ak sèvis pou devlope konpetans yo nan lang 
Anglè epitou pou prepare yo pou siksè nan lekòl, kolèj, ak/oswa karyè. 

Gen twa modèl livrezon sèvis ELL diferan yo ofri nan lekòl leta Vil New York yo: 

Pwogram nan De Lang (DL): Pwogram nan de lang yo bay enstriksyon an nan de lang. Objektif modèl 
DL se pou fè elèv yo vin konpetan nan toulède lang yo. Elèv yo vin konpetan nan lekti, redaksyon, ak 
kapasite pou pale nan Anglè ak nan lang sib pwogram nan (pa egzanp, Panyòl, Chinwa). Modèl DL la 
lekòl la itilize a baze sou ransèyman pèsonèl enpòtan elèv la nan lekòl la ak distri a; men, ELL yo 
resevwa priyorite nan enskripsyon nan DL. Kantite tan enstriksyon ki afekte pou chak lang kapab pa 
menm selon modèl la ak lekòl la (pa egzanp, 60% Anglè/40% Panyòl; 50% Anglè/50% Panyòl). ELL ki 
enskri nan pwogram DL yo resevwa enstriksyon Anglè kòm yon Dezyèm Lang [English as a Second 
Language (ESL)] nan pati orè akademik yo.  

Anglè kòm yon Dezyèm Lang [English as a Second Language (ESL)]: Yo ofri Anglè kòm yon Dezyèm 
Lang nan tout lekòl leta Vil New York epi yo anseye li nan lang Anglè. Objektif ESL se pou elèv yo vin 
maton nan lang Anglè. Pwogram ESL yo ka pa menm; kèk lekòl ka ofri klas ESL apa alòske lòt lekòl yo 
ka entwodui enstriksyon ESL ki entegre nan klas matyè debaz yo.   

Ansèyman Tranzisyonèl nan De Lang [Transitional Bilingual Education (TBE)]: Pwogram Ansèyman 
Tranzisyonèl nan De Lang bay enstriksyon nan lang Anglè ak lang natifnatal elèv yo. Objektif modèl 
TBE se pou elèv yo vin maton nan lang Anglè lè yo redui kantite enstriksyon nan lang natifnatal yo 
ofi-amezi. Lekòl yo bay klas Lang ak Literati Anglè [English Language Arts (ELA)], klas Lang ak Literati 
Anglè Natifnatal [Native Language Arts (NLA)] ak klas matyè debaz nan lang natifnatal elèv yo ak nan 
lang Anglè. Pandan elèv yo ap vin maton nan lang Anglè, tan yo pase pou aprann nan lang Anglè a ap 
ogmante epi tan yo pase nan ansèyman nan lang natifnatal yo ap diminye (pa egzanp, Ane 1: 60% 
Panyòl/40% Anglè; Ane 2: 50% Panyòl/50% Anglè).  

Enfòmasyon sou ELL ki nan Anyè sa a  

Anyè sa a endike ki modèl pwogram ELL anwo a yo ofri pou moman an nan chak lekòl segondè, dapre done 
lekòl yo rapòte poukont yo.  

Tout lekòl segondè yo dwe bay Fòm Sondaj pou Paran ak Seleksyon Pwogram nan reyinyon oryantasyon 
paran yo lekòl yo ofri pou tout nouvo ELL yo fèk idantifye. Si ou pa resevwa fòm sa a, tanpri mande li nan 
lekòl la. Itilize fòm nan pou endike modèl livrezon sèvis ELL ou pi pito, menmsi lekòl segondè ou pa ofri li nan 
moman an. Lekòl segondè yo dwe louvri yon pwogram Edikasyon nan De Lang oswa yon pwogram Edikasyon 
Bileng Tranzisyonl lè gen 20 oswa plis ELL ki pale menm lang natifnatal nan nenpòt klas senp epi ki gen 
paran/responsab legal ki mande swa Edikasyon nan De Lang oswa Edikasyon Bileng Tranzisyonèl. Nan fason 
sa a, paran yo kapab detèmine ki modèl livrezon sèvis ELL yo ofri nan lekòl pitit yo.  

Pou jwenn dènye enfòmasyon yo konsènan modèl livrezon sèvis ELL, tanpri kontakte lekòl yo dirèkteman. 
Pou jwenn plis enfòmasyon sou sèvis ak sipò pou Elèv k ap Aprann Lang Anglè [English Language Learners 
(ELLs)], rele nimewo 212-374-6072 oswa ale sou sitwèb Biwo Elèv k ap Aprann Lang Anglè: 
nyc.gov/schools/Academics/ELL. 

Enfòmasyon ki endike nan Anyè sa a se enfòmasyon ki egzat nan moman piblikasyon yo, men nou ka 
chanje yo tou. Pou jwenn dènye enfòmasyon sou pwogram akademik yo, sou aktivite ki pa nan pwogram 
akademik yo, ak sou lòt pwogram yo ofri elèv yo, kontakte lekòl yo dirèkteman. 

 

Si ou bezwen èd pou ranpli aplikasyon ou oswa si ou gen nenpòt kesyon sou Admisyon  
nan Lekòl Segondè, konseye pedagojik lekòl ou se pi bon resous ou. Ou kapab kontakte Depatman 
Edikasyon dirèkteman tou nan nimewo 718-935-2399 oswa ou kapab ale sou sitwèb 
nyc.gov/schools/ChoicesEnrollment/High.  

 


